ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
 
Ո Ր Ո Շ ՈՒ Մ
 
«  » 2017 թվականի N    - Ա

 
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՀՈՒԼԻՍԻ 2-Ի N 756-Ա ՈՐՈՇՄԱՆ ՄԵՋ  ԼՐԱՑՈՒՄ ԿԱՏԱՐԵԼՈՒ ՄԱՍԻՆ
Հիմք ընդունելով «Իրավական ակտերի մասին» Հայաստանի Հանրապետության օրենքի 70-րդ հոդվածի 5-րդ մասը` Հայաստանի Հանրապետության կառավարությունը որոշում է.

Հայաստանի Հանրապետության կառավարության 2015 թվականի հուլիսի 2-ի  ««ԱՐՄՀՈԼԴԻՆԳ» փակ բաժնետիրական ընկերության արտահանման 2015-2017 թվականների ծրագրին հավանություն տալու և ապրանքների մաքսային արժեքի նվազագույն մեծությունը սահմանելու մասին» N 756-Ա որոշման հավելվածի բաժին 1-ի՝ «ծրագիրը ներկայացնող ռեզիդենտ հարկ վճարողների ցանկ»-ում լրացնել հետևյալ բովանդակությամբ նոր` 21-րդ և 22-րդ կետերով.

	21.
	«Պրիքս» ՓԲԸ

	22.
	«ԶԵՆՈՆ-ՍՏՐՈՅԻՆՎԵՍՏ» ՓԲԸ
	Լազր Գրիգորյան
	ՀՀ, ք. Երևան, Տերյան 69

	Հայաստանի Հանրապետության վարչապետ
	Կ. Կարապետյան


Հ Ի Մ Ն Ա Վ Ո Ր ՈՒ Մ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՀՈՒԼԻՍԻ   2-Ի N 756-Ա ՈՐՈՇՄԱՆ ՄԵՋ  ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ
1. Իրավական ակտի անհրաժեշտությունը 

Հայաստանի Հանրապետության կառավարության 2015 թվականի հուլիսի 2-ի           N 756-Ա որոշման մեջ լրացում կատարելու մասին ՀՀ կառավարության որոշման նախագծի մշակման անհրաժեշտությունը պայմանավորված է ՀՀ կառավարության 2015 թվականի ապրիլի 2-ի N 387-Ն որոշման 11-րդ կետի ապահովման պահանջով:
2. Ընթացիկ իրավիճակը և առկա խնդիրները

ՀՀ կառավարություն է դիմել ««ԱՐՄՀՈԼԴԻՆԳ» փակ բաժնետիրական ընկերությունը` խնդրելով լրացում կատարել ծրագրում ներառված հարկ վճարողների ցանկում` համալրելով այն նոր` «Պրիքս» ՓԲԸ-ով և «ԶԵՆՈՆ-ՍՏՐՈՅԻՆՎԵՍՏ» ՓԲԸ-ով, որոնց բաժնետոմսերի 20 տոկոսը պատկանում է «ԱՐՄՀՈԼԴԻՆԳ» փակ բաժնետիրական ընկերությանը։
Ելնելով վերոգրյալից և ղեկավարվելով ՀՀ կառավարության  2015 թվականի ապրիլի 2-ի  N 387-Ն որոշման 11-րդ կետի դրույթներով, մշակել է Հայաստանի Հանրապետության կառավարության 2015 թվականի հուլիսի 2-ի N756-Ա որոշման մեջ լրացում կատարելու մասին ՀՀ կառավարության որոշման նախագիծը:

3. Տվյալ բնագավառում իրականացվող քաղաքականությունը 
Արտահանման խթանում։ 
4. Կարգավորման նպատակը և բնույթը

Նախագծի ընդունման դեպքում կապահովվեն ՀՀ կառավարության  2015 թվականի ապրիլի 2-ի  N 387-Ն որոշման  պահանջի համապատասխան իրավական հիմքերը:

5. Նախագծի մշակման գործընթացում ներգրավված ինստիտուտները և անձինք

Նախագիծը մշակվել է ՀՀ տնտեսական զարգացման և ներդրումների նախարարության կողմից:
Տ Ե Ղ Ե Կ Ա Ն Ք

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՀՈՒԼԻՍԻ   2-Ի N 756-Ա ՈՐՈՇՄԱՆ ՄԵՋ  ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԲՅՈՒՋԵՈՒՄ ԾԱԽՍԵՐԻ ԿԱՄ ԵԿԱՄՈՒՏՆԵՐԻ ՓՈՓՈԽՄԱՆ ՎԵՐԱԲԵՐՅԱԼ
Հայաստանի Հանրապետության կառավարության 2015 թվականի հուլիսի 2-ի           N 756-Ա որոշման մեջ լրացում կատարելու մասին» ՀՀ կառավարության որոշման նախագծի ընդունմամբ ՀՀ պետական բյուջեում ծախսերի և եկամուտների ավելացում կամ նվազեցում չի նախատեսվում:
Տ Ե Ղ Ե Կ Ա Ն Ք

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՀՈՒԼԻՍԻ   2-Ի N 756-Ա ՈՐՈՇՄԱՆ ՄԵՋ  ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ՄԱՍԻՆ

Հայաստանի Հանրապետության կառավարության 2015 թվականի հուլիսի 2-ի           N 756-Ա որոշման մեջ լրացում կատարելու մասին» ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ կատարելու անհրաժեշտություն չի առաջանում:
ԱՄՓՈՓԱԹԵՐԹ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՀՈՒԼԻՍԻ 2-Ի N 756-Ա ՈՐՈՇՄԱՆ ՄԵՋ  ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՆԵՐԿԱՅԱՑՎԱԾ ԱՌԱՋԱՐԿՈՒԹՅՈՒՆՆԵՐԻ
	Հ/Հ
	Առաջարկության հեղինակը
	Առաջարկության (փոփոխության, լրացման) բովանդակությունը
	Եզրակացություն

	1.
	ՀՀ արդարադատության նախարարություն

27.04.2017թ. 

N 01/14/6779-17
գրություն
	1. Նախագծի 1-ին կետում «20» թիվն անհրաժեշտ է փոխարինել       «21» թվով, իսկ «տող» բառը՝ «կետ» բառով՝ հիմք ընդունելով Հայաստանի Հանրապետության կառավարության 2015 թվականի հուլիսի 2-ի N 756-Ա որոշման դրույթները և նկատի ունենալով այն հանգամանքը, որ հիշյալ որոշման մեջ արդեն իսկ առկա է 20-րդ կետ:

2. Նախագիծն անհրաժեշտ է համաձայնեցնել բոլոր շահագրգիռ մարմինների հետ:

	Ընդունվել է։ 

Կատարվել է համապատասխան փոփոխություն։

Ընդունվել է։ 



	2.
	ՀՀ ֆինանսների նախարարություն

26.04.2017թ. 

N 01/2-4/7170-17

գրություն
	Հայաստանի Հանրապետության կառավարության հավանությանն արժանացած արտահանման ծրագիր իրականացնող և այդ ծրագրում ընդգրկված՝ Հայաստանի Հանրապետության ռեզիդենտ հարկ վճարողների խմբի մեջ մտնող հարկ վճարողի կամ ռեզիդենտ հարկ վճարողի շահութահարկի գումարը հարկվող շահույթի նկատմամբ նվազեցված դրույքաչափերով հարկելու Շահութահարկի մասին ՀՀ օրենքի 33-րդ հոդվածի 1.1-ին մասով սահմանված արտոնության սահմանման հիմնական նպատակը եղել է արտահանման ծավալների խթանումը և հանրապետություն արտարժութային հոսքերի ավելացմանը նպաստելը:

Միաժամանակ, օրենքով սահմանվել են գործունեության ոլորտներից կախված սահմանափակումներ և արտահանման ծավալային սահմանափակումներ, որոնց նպատակն էլ եղել է այն, որ արդեն իսկ նշյալ սահմանաչափերը գերազանցող չափով արտահանման ծավալներ ունեցող ոլորտներում գործունեություն իրականացնող տնտեսավարող սուբյեկտները հնարավորություն չունենան օգտվելու շահութահարկը նվազ դրույքաչափով հաշվարկելու արտոնությունից և արտոնությունից օգտվելու հնարավորություն ունենան միայն այն տնտեսավարող սուբյեկտները կամ տնտեսավարող սուբյեկտների խումբը, որոնք ՀՀ-ում կատարվող լրացուցիչ ներդրումների և արտահանման ծավալների աճի շնորհիվ կգերազանցեն սահմանված սահմանաչափերը և կնպաստեն ՀՀ արտարժույթի ներհոսքին:

Հետևաբար, «ԱՐՄՀՈԼԴԻՆԳ» ՓԲԸ արտահանման 2015-2017 թվականների ծրագրում ներառված հարկ վճարողների ցանկում նոր հարկ վճարողներ ներառելու ցանկացած առաջարկություն պետք է հիմնավորված լինի այդ ընկերության արտահանման պոտենցիալի տեսանկյունից:

Մինչդեռ, նախագծին կից ներկայացված փաստաթղթերում ոչ միայն չեն ներկայացվել «Պրիքս» ՓԲԸ-ին «ԱՐՄՀՈԼԴԻՆԳ» ՓԲԸ-ի արտահանման 2015-2017 թվականների ծրագրում ներառված հարկ վճարողների ցանկում ընդգրկելու  առաջարկության բովանդակային հիմնավորումներ, այլ նաև չեն ներկայացվել տեղեկություններ, թե ընկերությունը ինչ գործունեությամբ է զբաղվում, որպեսզի հնարավոր լինի գնահատել արդյոք ընկերությունը բավարարում է «Շահութահարկի մասին» ՀՀ օրենքի 33-րդ հոդվածով սահմանված պայմաններին:

Հաշվի առնելով վերոգրյալը` հայտնում ենք, որ ՀՀ ֆինանսների նախարարությունը նախագծի վերաբերյալ դիրքորոշում կարող է տրամադրել հայտատուի կողմից ներկայացված հայտը, ինչպես նաև նախագծով ներկայացված առաջարկության վերաբերյալ առավել մանրամասն հիմնավորումներ տրամադրելու պարագայում:

Միաժամանակ, հիմք ընդունելով Հայաստանի Հանրապետության կառավարության 2012 թվականի ապրիլի 5-ի N 13 արձանագրային որոշման 1-ին կետով հաստատված հավելվածի 277-րդ կետը` առաջարկում ենք նախագծում «տող» բառը փոխարինել «կետ» բառով:

Բացի այդ, հաշվի առնելով այն, որ նախագիծն ունի ընդամենը մեկ կետ, այն համարակալելու անհրաժեշտությունը բացակայում է:
	Ընդունվել է ի գիտություն։
«Պրիքս» ՓԲԸ-ի վերաբերյալ «Արմհոլդինգ» ընկերության կողմից ներկայացված լրացուցիչ տեղեկատվությունը կցվում է։

Ընդունվել է։ 

Կատարվել է համապատասխան փոփոխություն։

N 01/3-1/14074-17
գրություն
	«Հայաստանի Հանրապետության կառավարության 2015 թվականի հուլիսի 2-ի N 756-Ա որոշման մեջ լրացում կատարելու մասին» ՀՀ կառավարության որոշման նախագծի վերաբերյալ առարկություններ չկան:
	Ընդունվել է ի գիտություն։



